
LUDOVICO XIV

FRANCORUM, ET NAVARRAE
REGI CHRISTIANISSIMO

D. Stephanus Cosmus 

Congregationis e Somasca

Augustissimi Nominis tui lucem ut regio Funeri impertias, eaque rite inauspicante novum melioris vitae diem Belfortio tuo accendas, LUDOVICE Regum Optime, ac Fortissime, facile poteris exorari. 

Et quamquam Nomen  hoc venerabile cum Liliis, et palmis natum, quo uno totius, quam lata est, humanae gloriae, atque Virtutis amplitudo, ac veluti idea quaedam exprimitur, nonnisi magnis in rebus religiose compellare fas est; tamen 

( opinor ) vel Serenissimae Reipublicae, vel Belfortii gratia tenuissimo huic operi patieris inscribi. 

Magnificus, ac plane regius, nec unquam antea visus exequiarum honor, quem Belfortio publicus luctus impendit, non tam memoriae demortui, quam Tuae, Rex Clementissime, beneficentiae datus est; imperioque Senatus sub titulo funeris, laudumque Belfortii immortales tibi gratias agi placuit, aeternumque Orbi, ac posteris Venetae erga Te gentis grati animi testimonium extare. 

A Te Respublica magnum Heroem habuit florenti milite circumfusum: Tibi eundem reddit posthuma gloria cumulatissimum; nempe Tui beneficii fructum simul, et monumentum. 

Et cum gratiam referre non possit quantam debet; habet tamen quantam potest maximam, atque inusitata inferiarum pompa, ac maerentis Urbis imagine, iusta Tibi gratissimi animi officia persoluit. 

Quo circa haud gravate feres tua Tibi singularia, ac prope divina promerita ostendi, eiusque Reipublicae, cui tam prolixe faves, studium, atque observantiam tuo Nomine insigniri; atque magnanimus, seu beneficia largiris, seu gratae voluntatis specimen benigne complecteris. 

Belfortium vero praeclaro conatui immortuum, in lugubri hac panegyri Tuae Maiestatis conspectum subeuntem, clementer excipies; et quae tua bonitas est, quamquam eventu minus ferem existimatione censebis. 

Cui viventi inclytam dignitatem, ac sacrae expeditionis tribuisti decus; e vivis erepto Tua munera tueberis, ac sempiternam memoriam praeclarissimi Nominis auspicio conciliabis. 

Huic tumulo si ( ut moris olim ) avita dederis Lilia, atrum lethi coloris blandissimo candore deterges, atque extinctum Ducem facies candidatum immortalitatis. 

Et, si natalibus ille suis faecundae gloriae semina habuit ex regio Flore; suo in obitu eiusdem radiis perfusus revirescet, atque in novam sobolem lacryma feretur sua
. 

Certe praecelsum hoc Nomen, Regum eminentissime, quod mortalium fata dispensata a fato Belfortium vindicabit:quod ultimas terrarum oras pervadit; in extremam posteritatem Belfortium ducet; quod bello hostes perculit, pace subditos beat: morte devicta, Belfortio faelicissimae perennitatis  aperiet diem: quod ubique nationum omnium linguis praedicatur; fama Belfortium adsperget nunquam imperitura. 

Si enim cognati Herois laude humanitate tua amplificas , ac veluti sacro testimonio confirmas; quanta illi apud praesentes, ac posteros veneratio! Quanta gestis fides! Quam certa tanti numinis oraculo gloriae possessio! Ea propter magni Viri manibus, ac meae me conscientiae excusabo, quod tantulo vel tempore, vel opere illum commendare ausus sim; cui in Maximi Regis patrocinio amplissimam, ac laureatam panegyrim adornavi; et quod toto orationis meae labore non potui, unius Nominis vi contuli immortatlitatem. 

Sentiet Belfortius munificentiae Tuae miracula, dum extra mortis leges positus istius clementissimae Maiestatis affluxu apud seros usque nepotes vivet: dum Genius iste Tuus omnium seculorum, totiusque orbis, ac generis humani splendidissimus vitali cum lumine afflabit; et quae tibi aeternitatis instrumenta quotidie paras, dum belli, pacisque artibus supra reges omnes circumfluis, ac Musarum cultores longe, lateque foves; cum Belfortio non tam sanguinis iure, quam clementiae Tuae prodigio communicabis. 

Sic faelicissimo Regii Nominis omine gaudebit Senatus huiusce Funeris, atque Encomii memoriam. 

Hoc est, addictissimae erga Te observantiae suae testem; Belfortius suae mortis gloriam, nempe perennis usuram vitae, in aevum prorogari.

ORATIO

Siste caeca potentia. 

Quo tam citato raperis impetu? 

Quo tam praeproperis armata telis? 

Cui nocturna inter saevae Lunae  silentia moliris insidias? 

Cui ferali in nocte atratum funeris syrma circundas? 

Quem infausto hoc umbrarum praesagio conquiris? 

Certe scelere cumulas, et solerti, ut soles, crimine caput petis
. 

Ah nostra irrumpis gaudia, et in mortalium dolorem ingeniosa, magnae spei inclementer illudis. 

Suspende gressum, et semel disce minus  impie peccare. 

Subsiste, et Christianae Reipublicae vota in unius vita conclusa reverere. 

Hic, quem appetis, flos est Gallici sanguinis, aureae nobilitatis Lilium, regiae, atque immortalis lauri palmes, Venetae sortis auspicium, spes prima, et summa Cretici Regni; marium, qua late patent, moderator, rectorque fortunae. 

Indulge vernantibus in regio flore cunctorun optatis, alibique pleniorem, ac minus invidiosam falci tuae messem exquire. 

Blandissimae nobis felicitatis auspicante luce, ne tenebras offunde; iamque germinantes ad rei Christianae decus, ac praesidium palmas uno ictu ne succide.

Quod si sanguinem sitis, e funestos tibi cupressuum honores paras, damna meritis funeribus Turcas, atque in gente diris devota ad satietatem iustissime debacchare. 

Sufficiat tot laureatis nostrorum ducum victimis fatorum immanitatem expiassse. 

Sat fuerit tot imperatorios fasces tibi in tropheum erexisse. 

Liceat tandem tot heroum exitu tuam explevisse vel saevitiem, vel ambitionem. 

Verum nulla mortem vota morantur P. C., cui solemne est in hominum felicitatem libentissime involare, surgentesque spes tyrannico quodam studio demetere, atque in principum virorum interitu Superbum illum summa olim papavera decutientem imitari. 

Nempe FRANCISCUM VINDOCINENSEM BELFORTII Ducem in fortissima adversus Turcas eruptione Nobis, Galliae, Orbi Christiano eripuit, voluitque regium Lilium ( cui inter flores celsitas maxima ) caedere, ac publicam spem uno funere tumulare. 

Proh infaustam rerum humanarum sorte! 

Non sat miseri sumus, nisi ipsa bonorum expectatio degeneri eventu corrupta nos reddat miseriores! 

Quantae nos torquendi, fallendique artes fortunae! 

Quantae fraudes, ac splendida mendacia in nostrum tormentum composita! 

Quam apte mortalium felicitatem blandissimi coloris apud mare mortuum poma depingunt, quae levi tactus examine conceptam spem fallunt, atque in cineres evanescunt! 

Neque sine lugubri symbolo BELFORTII decessus obtigit tunc primum Sole Cancrum subeunte, ut Cancer ipse ( qui domus est Lunae ) inter signa Zodiaci summus, atque retrogradus nostram ostenderet a primae spei vertice fugientem felicitatem. 

At quonam fato P. C. tam saepe mortuorum me umbris damnatum sentio? 

Inter oberrantis lethi imagines versor praefica familiaris? 

An ego infelix, ac mortis orator non alia exquiram, eloquentiae lumina, quam sepulcri; non aliam dictionis venerem, quam libitinam; non aliam dicendi clepsydram, quam lacrymarum? 

Quid ego vestrum semper maerorem ingratus amplificem, et tristissimo labore communes miserias exornem? 

Erit igitur pullatum hoc Templum pro scena, suggestus iste pro orchestra, unde tragici eventus catastrphen publici doloris oculis tam frequenter exibeam? 

Immanie sorte ingenium! 

Renovare gemitus. 

Redintegrare moestitiam; nullam requiem lacrymis dare; neque alia repetendis funeribus intervalla permittere, quam quod finiuntur. 

Sed recte me mei erroris admonet vestra sapientia, P. C. iubetque mitioribus cogitationibus indulgere. 

Sibi constans, ac semper aequabilis vestra SERENITAS, quae infortunii nubilum nescit, nos vetat fletuum pluviis eliquari. 

Magnanimi Principis Maiestas privato quocumque affectu maior doloris ambitionem non praecipit, sed virtutum ornamenta, et gloriae praeconia: fortissimae mortis laudem, non complorationem. 

Non erit flebile tragaediae thema BELFORTIUS, sed honoris, invictisque animi stemma. 

Non luctum cineri damus, sed Virtuti Elogium; nec praeteritae iacturae questum, sed forte posteris documentum. 

Et quemadmodum ( si fides naturalium rerum interpreti ) Sole Cancrum ingresso; Lilium arescens haud multo post artis industria in purpureum evadit, meliori foenere redivivum. 

Haud secus, quando eodem temporis articulo, regium hoc Lilium in mortem exaruit, vestro beneficio P. C., nempe magnificentissima hac laudum, et exequiarum pompa, in triumphalem purpuram sobolescit, non fragilem illam, fatoque obnoxiam, sed perpetuo saeculorum ambitu perrennaturam.

Primum igitur, si splendorem, et claritatem generis ad commendationem pertinere volumus, quod ita fere natura comparatum est, ut qua in familia plerique insignes viri floruerunt, ex eadem haud impares enascantur; sicuti ubi aliquando fuerunt purpurae, nasci solet magna copia similium purpurarum
. 

Eoque sublimior est virtutis indoles, quo altius habet originis suae fastigium; quemadmodum aqua eo magis resilit ad sublimia, quo editior fuerit vena, ex qua descendit. 

Gratulor tibi BELFORTI de regio sanguine, hoc est, pulcherrimo gloriae patrimonio, et victoriarum omine, quem ab HENRICO IV haustum Caesar Parens tuus in te felicissime derivavit. 

His est ille sanguis totius orbis florentissimus, qui Magni supra id omne, quod dici potest, Regis purpuram coloravit, non tam gentili iure, quam fortitudine armorum; qui non magis regia LILIA, quam triumphales palmas irrigavit. 

Dum summus ille Heroum, ac Principum imperium a maioribus partum, asuae fecit virtutis pretium; sceptrumque debuit magis gladio, quam generi, galeaeque diadema:  quorum alterum naturae, fortunaeque beneficium; alterum fructus virtutis, atque victoriae. 

Huiusce originis claritas per ducem Caesarem in Carolum, et Franciscum fratres effusa, in altero auream accendit indolem, belli, pacisque artibus, Phocensis Provinciae praetura, mira sapientia, ac interioribus litteris, Vaticano demum murice commendatam. 

FRANCISCUS vero tanti sanguinis instinctu impulit heroicum spiritum, ut ibi vix adolescens consisteret, quo multorum adhuc senectus procul dissitis votis adspiraret. 

Impedit P. C. eximiarum, sibique primas praerogantium rerum multitudo delectum: novamque patior in maxima gestorum copia difficultatem. 

Ut enim candidi, ac gentiles flores sui anniversaria laude vernarent, singulis annis, quibus LUDOVICI Iusti in hostes fulserunt arma, BELFORTIUS inclaruit. 

Nempe ineuntis aetatis commendationem a sanguine potius, quem in belli pulvere funderet, quam ab eo, quem a parente acceperat, ducere voluit; eamque generi suo concolorem purpuram credidit, cui Laus summa colore sanguinis concreti. 

An mirer primaevae florem aetatis in ipsis Alpium iugis, ac nivibus alieno tempore, et loco pubescentem? 

Ea sane tempestate, qua Rex invictissimus insperatae pacis diem iacenti Italiae discussa belli caligine, ac tenebris, ex montium culmine micante Maiestatis suae luce aperuit, BELFORTIUS in Momiliani, arcis munitissimae oppugnatione Sabaudica lauro simul LUDOVICI gloriam auxit, ac se regiae stirpis probavit germen, atque in eo armoorum tyrocinio ad avitum splendorem erudiens, quoddam habuit ( ut Plinii voces in re usurpem ) naturae an virtutis?  rudimentum Lilia facere condiscentis. 

Nec vero felicius famam, quam LUDOVICI sinum occupavit, tanto successu, ut postmodum regiae benevolentiae constanti fortuna floruerit, exercitata quidem in gratiosissimis aulicorum invidia, sed Regis animo semper immoto. 

Nec poterat prudentissimi Principis amor extingui, quem FRANCISCUS aestuante, ac perpetuo in Gallicum solium obsequio fovebat. 

Nonne in illius belli feralis exordio, quo tota confragravit Europa, honorarius miles Aveniacae pugnae, ac victoriae pars fuit, atque in primo illo tot triumphorum auspicio militarem famam natalibus suis haud imparem libavit? 

At vero in improvisa Hispani exercitus irruptione, quae Parisios ipsos perculit, ac metu propemodum expugnavit, BELFORTIUS cum Gallicae Nobilitatis flore, obsessae captaeque Corbeiae quantam sibi laudem iure decerpsit? 

Nec minora sibi meritorum paravit insignia sub Comitis Suessionensis praefectura in Sommonae transitu, Hispanorum receptu, tanto invicti pectoris experimento, ut statim levioris armaturae equitibus praeficeretur, perhonorifico, ac praeclaro regis iudicio, quod totius exercitus suffragia ( quae verior, ac certior est meriti mensura ) ac plausus cumularunt. 

Quantulum illud porro fuit in Atrebatensi obsidio, Gallicis legionibus commeatum, pugnacissimis hostrium copiis cladem, suis vitam, illis mortem, qua constantia, qua gladio, semper fortiter intulisse? 

Sentio P. C. tantas res multo brevius, multoque exilius a me tractari, quam earum amplitudo, ac dignitas postularet. 

Sed usu comparaturum est, ut ingentium virorum gesta nec silentio praeterire debeas, nec assequi oratione possis; et quae resciri non nequeunt, enarrari prorsus nequeant: quia quantum rerum rerum splendor, ac magnitudo se prodit, tantum cultu, et facundia imparem se ars fateatur necesse est. 

Verum optabili damno, dictionis compendium sit laudis amplificatio, crescique ex necessaria operis tenuitate materiae pretium: et eloquentiae inopia auget pretium meritorum: quando, quae linguae reverentia delibat, mentis cogitationibus reservantur. 

Est enim quaedam etiam Silentii facultas; quemadmodum in eximii artificis pictura intelligitur, plusquam pingitur; et cum ars summa sit, ingenium tamen ultra artem est.

Et vero non latuere LUDOVICUM perspicacissimi ingenii Principem ornamenta BELFORTII; quinimo haec adeo se eius animo insinuarunt, ut cum Sangermani in extremi ageret, ac certa iam morte carperetur, BELFORTIO Regiam sobolem quibusdam veluti supremis tabulis commendarit. 

O praeclaram omnique pulchriorem regno laboris hereditatem! 

O graves, sed suora omnium mortalium vota caras, et nobiles curas! 

O singulare benevolentiae regiae, fiduciaeque specimen! LUDOVICUM Adeodatum, fratremque Philippum tibi BELFORTI Rex Sapientissimus cum iam coelo proprior meliori luce perfunderetur, credidit, hoc est, publicae salutis custodiam, Galliae, et orbis spes universas addixit. 

Et cum optimum aeque regni, ac filiorum parentem, Reipublicae simul, et prolis solicitudo fatigaret, tua unius virtute utrique consuluit. 

Munus illud, quo nullum maius Superi praestare mortalibus poterant, tuae commisit curae, teque unum in affectuum, ac parentis vicem subrogavit. 

Te Francisci custodem sanguinis, ac diadematis inter infestas aulae syrtes elegit, non tam praerogativa natalium, quam invictae fidei ambitu; dignumque censuit, cuius sinum cor suum deponeret; cuius virtute heredis muniret infantiam; cui regni felicitas, spiritus, ac vita niteretur. 

O summam huiusce obsequii gloriam, et me iudice, sceptro quocumque nobiliorem! 

Ut enim imperes, felicitas originis facit; ut regiae admovearis curae, iudicium summae virtutis. 

Romani Caesari e vivis excessuri aureum fortunae simulacrum ad heredem deferri curabant: LUDOVICUS auream, illibatamque FRANCISCI BELFORTII fidem liberis addidit in certius felicitatis omen, et monumentum. 

O te FRANCISCE felicem, cuius probitas, ac industria obeuntis Regis oraculo comprobatur nunquam interituro. 

Sed quoniam incerta, tectaque sunt consilia fatorum, et inconstans, si quid aliud, Aulae scena; temporum magis, quam hominum crimine, aliam rerum faciem, postmodum fortuna imperavit. 

Nihilo tamen secius ubi ad immensae, atque inaestimabilis amplitudinis splendorem adolevit Rex gloriosissimus, qui rerum hodie potitur, paterni amoris, atque aviti sanguinis heres, BELFORTIO in universa maria, Galliaeque commercia praefecturam contulit; nempe circumfusi vastitatem pelagi, oras maritimas, regna, atque provincias, tamquam laboris, industriae, victoriarum curriculum assignavit. 

Eam sub parentis auspiciis primum obiit FRANCISCUS omnis periculi, praeliique socius; atque ab eius excessu imperio suscepto, in eam praecipue curam incubuit, ut grassante toto mari punican piratarum pestem, illaque non magis Lybiae, quam pelagi monstra profligaret.

Hoc sane tempore Francisci regni maiestas ad cumulatam gloriae, fortunaeque laudem rem nauticam, cuius vix incunabulata elapso saeculo noverat, ad summum apicem tam feliciter provexit, ut utrumque mare navibus, armisque comprehendat, oceanum cum mediterraneo, orientem cum occidente; oppositas lucis, solisque vias, integerrimis, ac florentissimis copiis coniungat. 

Nec obscuro sortis augurio, iubente LUDOVICO Justo haud pridie Galli naucleri principem meridianum Insulae Ferri inter fortunatas affixere; ut unde constaret, Francica virtute ferrum destinari ad felicissimum maris principatum.

Quam vero id Gallico Delphino, quod singulare regia Francorum Domus nomen habet, a tot seculis debitum; quem piscem ferunt marinis piscibus imperare! 

Quam conveniens Navi, quae celeberrimae urbium Luteciae insignibus famulatur! 

En tibi BELFORTI amplissimum virtutis campum; gentium commoda, opes, miserorum libertatem, utriusque pelagi, refixis metis Herculeis, imperium, et securitatem. 

En tibi unstris suis infestiora Lybicae feritatis portenta debellanda, ut divisa gloriae, nominisque hereditate, sicut Graecus terris Alcides, ita Gallicus aequori accedat Hercules expurgator. 

En tibi non tempestate magis, quam captivorum miseratione gementia littora, atque in barbaros ira spumantes scopolos, horridos fluctus: en saeviora ipso pelago latrocinia, in tot malis fluctuantis vitae tormenta, libertatis iacturam, aquis impositos carceres miserorum. 

Te ponti accolae, te maris orae, te portus, te insulae implorant, et quas vinctas tendere captivi nequeunt supplices manus, infelicitatis augmentum faciunt, et tuae misericordiae argumentum. 

Ecce anhelum, quem aegre ducunt spiritum, fluctibus, et piratis obnoxium, in tuae felicitatis vota semel non coacta exhauriunt. 

Communemque lucem, qua frui libere illis non licet, tuis affulgere navibus comprecantur. 

Illa principalis, ac maxima naturae dono concessa libertas te novum  veluti numen, et assertorem exspectat, iamque audito BELFORTII nomine inducias habet calamitatum.

Tanto muneri P. C. totque votis Gallicus Heros, animum, geniumque periculorum, ac mortis contemptu, in miseros clementia parem attulit, ac felicior Argonauta non vellus aureum pro mercede, non devictos dracones igneos pro triumpho, sed gentiles suos in libertatem vindicatos, sed Lybicae dracones arenae domitos ambivit in piae fortitudinis commendationem. 

Quae syrtes infestae? 

Quae vada naufragiis infamia? 

Quae navium immanitas? 

Quod piraticae feritatis ingenium? 

Omnia BELFORTII virtuti succubuere. 

Misso igitur ille sub iugum pelago, conversoque ad meliorem usum maris munere, ac ventorum obsequio, praedonum naves, ad quarum conspectum plusquam ad scopulos, et procellas expallescunt nautae, egit in fugam, ac perdidit; reclusit vias, portus patefecit, littoribus mare, littora mari reddidit, liberam captivis auram indulsit, iura barbaris, ac leges imposuit; eiusque beneficio, non amplius noxium, aut turbidum salum, sed undae vectigales, Gallicoque nomini placidum fluxit mare, ac venti faciles adspirarunt.

Sed quos toti mari exegit hostes, littoribus suis, arcibusque conclusos persequi non audebit. 

Quinimo saepius conspexit Africa gallicum ferrum, nec tam aureis Hesperidum expalluit malis, quam verissimae calamitatis horrore, cumque recessus quaereret, se obviam praedam Gallico Herculi sensit etiam inter angues excubitores. 

Nempe BELFORTIUS suis veluti caveis clausos piratas persecutus, in ipso Juliae Caesareae portus aditu ( mirum dictu! ) per quam exiguo navium numero, mensem, et amplius in anchoris stetit, vere Anchorarius bellator; saevoque illos humani doloris artifices domestico carceri mancipavit. 

Magnum est P. C. magnum tam constanter, tam fortiter in adverso portu consistere: hic maris libertatem fraenare, ibi Mauris catenas iniicere: undis imperare, Afros terrere: turbinum pericula temnere, tormentorum irridere minas: qua fluctuum, qua ignium impetus vincere; simulque de gemino elemento, ac teterrimo hoste uno facinore triumphare. 

O bellatricem quietem, gladiumque tali otio magis quam usu splendidiorem! 

O ducem invictum, quem suae virtutis pigere debuit, dum impressus hosti timor illi materiam subtrahit triumphorum! 

Etsi augustior victoria, quam fecit barbari non pugna, sed pavor. 

Verum ne ullus gloriae titulus Gallo deesset, demum manus conserere ausus est publicus latro, atque e suo illo ignominaiae secreto duodeviginti instructissimos myoparones eduxit, quod BELFORTIUS acerrime complicatis velis excipiens, tempestate missilium, pilarumque procella laceratos iterum latebris suis reposuit, coegitque in portu naufragium facere, non fluctuum, sed flammarum vi, atque excidium pati in ipso sinu securitatis. 

Praeclarum Gallicae constantiae, ac documentum! 

Sed neque singulare, neque mirandum, cum similium gestorum copia dum cumulat laudes, usumadimat admirationis. 

En tibi alteram pugnam ( su pugna dicenda est ) alteramque victoriam.

 Volitabant toto mare impune praedonum naves, quarum labor, et gloria intercepta commercia, corporaque in miserabile servitium abducta. 

Occurrit BELFORTIUS fatale Maurorum exitium: illique procul conspectis Gallicis Liliis, alieno colore expallescunt, ventis vota, vitamque committunt; ac diffisi pelago, terra moliuntur fugam, vacuisque navibus nostrorum praedae, atque incendio relictis victoris se irae subducunt. 

Fugite Barbari: crudelibus oris, avarisque litoribus salutem, quam perdunt alii, credite: vestros aestus, maiori timoris aestu iactari, repetite: vestris vos arenis involvite. 

Galli suis Liliis Lybicos serpentes terra fugant , regioque Delphini nomine vestris navigiis procella mari portendunt. 

Et sane, quae vobis in fuga fiducia, quos sun ipsa munitissimae arcis tutela profligat BELFORTIUS, vestroque cruori ultrices flammas immiscet? 

Erat praetoria Juliae Caesareae navis bellicis tormentis, multo, feroque milite instructa, et pervalidi myoparonis subsidio ferox; atque sub Golettae custodia ab omni metu libera versabatur. 

Sed nulla securitas sceleri: nullo impietas custode defenditur: obvia cuncta, et aperta virtuti. BELFORTIUS furiali machinarum ira, certisque ictibus ex ipsa arce libratis haud territus, hostes aggreditur, tormentorum iactu percellit, instat, premit, eosque non tutela, sed veluti indagine cinctos internecione delet, ancipitique morte, vel fluctuum, vel ignium barbaros veluti piaculares publicae calamitatis victimas mactat, docetque suas experiri Syrtes iustissime inhospitales.

 Ita non semel suas Africae flammas intulit, saepiusque tormentorum afflictam ignibus vere torridam fecit. 

Quid hic in Gigeriana expeditione immorabor, quando amplissimam palmarum segetem in Lybica arena succrescentem vidit Gallicus imperator: itaque militaris gloriae  pulverem collegit in litore, dum primus in terram exscendit, omnibusque vultu, ac manu fortitudinis auctor nefario Maurorum sanguine imbuit belli primitias, fugatisque reliquis, prospero belli exordio in Africa CORSIVO Bonae spei caput feliciter tenuise visus est?

Macte BELFORTI maritima gloria, ac piratico triumpho, tuasque in laudes pro Rostris advoca dissertissimos Oratores. 

Quamquam tot Galli in libertatem afferti, tua in praeconia, et linguas, et manus solvunt, eo facundius, quo simplicius; eo sincerius, quo liberius, veriusque quam caeteri, oratione soluta. 

Illi tua fortitudine vindicati sub Hasta praedicant se non amisisse libertatem, sed recepisse: tuoque gladio nodos plusquam Gordios supra Alexandri sortem feliciter explicatos. 

Iam purgato pelago honori felicissime velificaris tuo; confirmatoque populorum commercio, omnium voces in gratissimum concentum componis tuae commendationis. 

Et si Duillius olim prostrata Punica classe sibi a caena redeunti tibias praecinere, ac praelucere fanalia iussit, quasi quotidie triumpharet: Tu maiori merito, ac praemio triumphum ducis tuae splendore virtutis, omniumque mortalium plausibus ornatissimum. 

Mirabitur nauta fixa in refluis undis Gallicae fortitudinis, ac beneficentiae vestigia. 

Narrabit famosa latrociniis maria piratico sanguine purpurata innocentiam didicisse; non amplius formidata brevia cursum navibus indulgere; crebrum procellis Africum Zephyri illecebris delinitum; male secundos Boreae flatus Eresiarum felicitate commutatos: ac pulcherrimum triumphum, tqnquam epinicio, laetissimo celeusmate prosequetur. 

Magnum hoc tuum erga homines modo, sed erga aequora ipsa meritum, submovere piratarum irruptiones, obsidione quadam liberare commercia, et nercaturae opes; infausta Syrtium nomina absolvere, atque a periculis non suis marinos aestus vindicare. 

Muta quidem illa et anima carentia: sentire tamen ac laetari videntur, quod tranquillo nauta terantur, quod dissitarum regionum fructum habeant; remotosque populos alieni boni communione coniungant. 

Equiden stabit in undis veluti quoddam numen BELFORTII nomen; et dummodo hominum votis affuscat vocari, non expectabitur Castor, aut Pollux, splendida aquarum prodigia, et lucida oracula tranquillitatis.

Hanc BELFORTIO felicissimam militaris gloriae auram obtulit terris clausum mare; qualem, et quantam Oceanus toties classibus, et virtute lustratus?

Horret animus asperrima Britanorum, ac Batavorum bella repetere, cum nationes illae marium victrices, solis nascentis, cadentisque terror, gentium, ac populorum, quos sibi natura seponit, ac servat, admiratio, et pavor; inter acerrime compositae, non minoribus odiis, quam viribus arma contulerunt. 

Quantum BELFORTIO vel animi, vel virtutis fuisse censendum est, quae, Regis invicti prudentia tanto bello immiscuit, ac Batavis foederatis adiunxit?

Quantum illi ex hac regia testificatione honoris accedit? 

Abfuit quidem martis alea. 

Sed instar victoriae reor classis fortissimae apparatum, et regimen, ac spiritus vigorem praelia anhelantis, mortemque in procinctu semper habentis. Triumpho pugna defuit, non fortitudo. 

Magnique heroes non successu, sed virtute censentur.

At fortasse tot bellicae laudes ita nostri Herois animum occupabunt, ut pietatem excludant; ac praefervidus Martis spiritus moderato, atque adf honesti leges composito genio exlium imperabit. 

Ille vero ita pius, ac si non miles esset; tantusque in eo fuit utriusque virtutis, vel militaris, vel privatae concentus, atque concordia, ut eadem illi extiterint armorum castra, et claustra morum; eadem militiae, ac probitatis palaestra; pulvis idem animi Numinis obsequio demissi, ac bellico sublimis imperio. 

Ut minime mirum sit illum hostes terrere, qui vitia expugnarit; aliis libertatem dare, qui sui domunus fuerit; ventosque auxiliares habere, qui coeli stipendia mereatur. 

Prius sui, quam barbarorum victor; animo, quam ferro potior eos triumphos habuit, quorum victoria latens est, plaususque, secretum. 

Voluit ille suum Martem coelesti similem, qui inter implicatissimi motus errores, Intelligentiae legibus sancte paret: Palladem coluit, hoc est, Innocentiam armatam; Lilium servit inter spinas; nempe candorem gladiis obseptum, et pro insigni non tam originis, quam virtutis emblemate illud praetulit Lilium, cui flos candidus, calixque purpureus
. 

Quantum porro est bello innocentiam imperare, militarem moderari licentiam, ac inter praeliorum furias locum cultui in Superos invenire! 

Quantum inter campestres strepitus arcana cum coelestibus miscere commercia statis precibus, augustissimis sacrorum mysteriis, omnium pietatis exercitamentis! 

Quantum se culpis invictum praestare in castris, quae innumeris peccandi illecebris undique obsidentur! 

Quantum inter diversa peccantium exempla, ac malorum impunitatem id assequi, quod vix solitudo concedit! 

Hoc vero est Ludovici Sancti, a quo paternam stirpem habuit, piissimi Godefridi, a quo maternam duxit originem, nostro huic in vitia praecipiti saeculo renovare prodigia.

Tanta fascibus pietas; tanta paludamento moderatio; tanta Marti reverentia divinitatis. 

Quanto nunc frueris gaudio, BELFORTII gemino titulo, corporis, animique parens, cuius sanguis egregios ad pietatem impetus nato indidit, ac disciplina perfecit; ut liceat ambigere an sit efficacius ad recte vivendum bene institui, an feliciter nasci. 

Tu vero fama, quam forma venustior Virgo perpetuum nostri Herois tropheum extabis, non victa, sed servata; nec unquam sine BELFORTIO posteris occurres regiis Liliis tuo merito coronata.

Tu armatae libidini puellari fortitudine repugnasti: ille militum vim, an nefariam imbecillitatem? 

Nominis terrore compressit. 

Tu armorum non tam minas, quam illecebras imperasti: ille tibi currum suum obtulit tunc, si unquam alias, vere triumphalem; auroque tuae pudicitiae gemma ornavit. 

Tu laudem feres fortissimi pudoris: ille pudoris, et liberalitatis. 

Tu in posterum inter bellica, vel potius coelestia signa augustior Virgo fulgebis; novam lacits viam immortali candore signabis; perpetuam clarissimae gloriae segetem praeferes; et mirantibus posteris beneficum Gallici Martis adspectum Veneri oppisitum, nullum unquam cum BELFORTIO tuo senties occasum.

Quid vero mirum si tanta continentiae laude pronum BELFORTIO fuit castrorum disciplinam continere? 

Efficax virtutis magister est Ducis exemplum. 

Nec ulla melior morum regula, quam vita imperantis. 

Sic qui nobiles curas coelestibus intulere, perhibent supremi orbis motu, ac vi subiectos orbes adversus ingenitum impetum rapi eoque motu rerum omnium ortum, salutemque constare. 

Haud secus BELFORTII virtus coeteris leges imposuit, suoque nutu militum mores temperavit, eo successu, ut quidquid dedcoris, et flagitii ceperant castra, absolverit ipse, non minus vitiis, quam piratis depulsis verus Christianae libertatis assertor. 

Inde in fugam acta domestica militiae mala, libido, in superos contumelia, rixae, alieni rapax animus: pudor, ac sanctitas, caelitum cultus, sacrorum veneratio, atque consuetudo castris invecta; ac bellica vexilla in regiis Liliis pulcherrimum innocentiae insigne explicare visa; factumque est, ut communis totius exercitus pietas ac virtus esset BELFORTIUS imperator.

Nec minus Liliis hisce pretium ab auro, quam a candore. 

Nempe tam vitae vitia, quam fortunae peccata emendavit; non contentus meliores suos fecisse, nisi etiam miseri esse desiistent. 

Quocirca qui sanguinis in fidei insecutores fuerat, idem opum in pauperes prodigus; ferro illos perdere, hos auro alere assuetus; ubique victor, vel hostium, vel calamitatum. 

Sic in censu inopum erat nostri Principis charitas; dum aliorum indigentiae se fecerat vectigalem. 

Nullum uberius patrimonium crediti, quam quod in alios dispergeret, atque in pauperum sinu conderet cum perenni foenore rediturum. 

Quam pulchrum immortatlitatis compendium habuit BELFORTIUS infelicium recreare sortem, vitamque sustentare, ut in eius praeconium viverent, et quem ducerent spiritum, illius liberalitatis fructum faterentur! 

Quantae clementissimo Principi curae fuit, pecunia sua tristes hominum vultus eigere, miserias redimere, novam imperare fortunam, vivendi intervalla protendere, suumque beneficium aliis vertere in vitae melioris usuram?

Talem, ac tantum esse opportuit P. C., quem Rex Christianissimus divina, qua pollet, sapientia in Thraces armaret. 

Nempe triumphali genitum sanguine, longa, ac victrici militia clarum, fide egregium, diuturno rei maritimae usu commendatum, libertatis patronum, Religionis hostium hostem acerrimum, pluribus ex impia  gente relatis palmis illustrem, Christianae demum virtutis laude probatissimum; haec, inquam, omnia, hos est, ad bellum sacrum apparatum plane sacrum, atque auctoratas a pietate copias invexit in Turcas: et ne pertinaces triennalis obsidii moras diutius aleret in militaris constantiae praeconium Cretae moenibus affixa Barbaries, lectissimae nobilitatis florem, ac Pannonico bello partas laureas BELFORTIO duce, non tam gentilitio, quam proprio iure Christianissimus Princeps in creticum Regnum immisit. 

Salve Augustissime Regum, gloriae soboles, seculorum historia, viva quadam virtutum thesis, et collegium miraculorum. 

Tu non tam labore naturae, quam superum dono genitus es, ut divinae beneficentiae erga Christianam Rempublicam, potestatis apud omnes pignus exstares. 

An fas erat disserre inter Regem quem homines, et quem Deus dedisset
? 

Tu non alia vitae momenta censes, quam immortalia gesta. 

Tu dies per triumphos numeras; annos per prodigia; brevemque adolescentiae tuae moram facis Maiorum tuorum epitomen, praeteriti aevi compendium, exemplum futurorum. 

Ibi gloriam exorsus es, quo suprema Heroum virtus, ac vota pertingere vix auderent: ea habuisti amplititudinis initia, quae alii crederent humanae fortunae, et cupiditatis satietatem. 

Seu bello hostem petis; omnia Tibi adeo prona, et cedentia sunt, ut idem sit pugnare, ac vincere: seu pace subditos regis; leges, aerarium, commercia, artes omnes mortalium vel usui vel ornamento addictas, ad ipsius felicitatis invidiam revocas; et cum haec maxima sint; quantum illis cumulum  addit Numinis cultus, et Religionis Catholicae amor, et cura? 

Tu solum Teipso maior, cum posses certum Martem in finitima protendere, ac temporum beneficia Tui Regni incrementa facere; mavis gloriosissima pace conquiescere; ac ingentes victoriarum spes una boni publici charitate superare.

Nimirum iam tantus es ( quod olim de Caesare dictum ) ut possi triumphos contemnere: quo uno vere Regii nominis vim, ac fortunam imples; cum enim omnia Tibi ad victorias arrideant, felicitas, opes, Tua, ac tuorum virtus; unum deest, vesana Regum domina, Ambitio. 

Cum utramque Indiam, utramque Germaniam, utramque Hesperiam fama, vel triumphis peragraris; veteris, ac verioris Gallicae gloriae studio Orientem appetis, novas ibi palmarum sylvas paras, ac laurus prioribus proceriores. 

Tu Magno Henrico Avo maior, postaquam Europam omnem tui nominis admiratione complesti, non Arma, ut ille, in benevolentiae monumentum, sed pugnacissimos exercitus tuos, sed inctructissimas classes, sed lectissimos duces Venetae Reipublicae largiris; et regia Lilia, quae in amoris symbolum, et meritorum testimonium Franciscus primus Contarenae familiae
 indulsit, privatum olim decus, nunc sub optimo Principe publicae Maiestatis insigne; Venetis exibes in aureum sirtis auspicium, et candidam notam felicitatis.

Et vero, P. C. coelo delapsis Liliis expicta Galliae vexilla publicam populorum spem adversus impios Insecutores Fidei a duodecim iam saeculis explicuere. 

Vidit omnis propemopdum aetas hos divinae fationis flores verti in sagittas barbaris infestissimas, nec ulla fere pars terrarum caret Celticorum facinorum monumentis. 

Quot regiones Turcis infessae, et etiamnum gallicae appellatae suis nominibus exprimunt invictissimae gentis trophea? 

Quid in rebus humanis cogitare licet excelsius, quam regna tota se se ipsa veluti sculpere in icones Gallicae fortitudinis, ipsique non montes in statuas excindi, sed provinciae tamquam imagines vctoriarum ostentari! 

Quae vetera Celticae amplitudinis decora Francorum virtus verae Fidei animata sydere, in omnes diffusa regiones felicius renovavit. 

Magnificum, ac plene vestrum, florentissimi Heroes, disiunctissimas terras piissimae fortitudinis gloria veluti admovere, immensaque spatia uni vincendi cursu contrahere; Rhenum, et Euphratem; Iberum, et Orontem in vestrum Sequanam derivare, tamque diversis linguis Gallicas laudes immiscere. 

Africam cernimus? 

Luget infinito cruore perfusa, ac dolet adhuc Maurorum myriades caesas, atque deletas, et albensium ossium tumulos vobis erigi in trophea immortalitatis.

Europam contemplamus? 

Visigothos profligatos ostendat Hispania; Italia Longobardos excisos; Germania Saxones attritos, suaque clade, nimirum Christianae Religionis amplexu felices. 

Ut divino consilio Gallia Cordis sedem in Europa obtinuerit, quo ex ipsa profligendae impietatis vis, et robur efflueret. 

Quid vero Asiam referam toties triumphalibus vestigiis peragratam? 

Quid sacrae expeditionis inaestimabilem gloriam, et Syriae non tam Gallicas regiones, quam terras ipsas illatas. 

Quid palmas ex Idume decerptas? 

Quid placidissimas Jordanis undas continua triumphorum aura tumentes? Quid maris mortui nunquam intermoritura monumenta? 

Instar ego perpetuae victoriae arbitror saeculum illud, quo Hierosolyna vindicata, ac propugnata exercitus numero innumerabiles, immanitate feroces, Religionis odio atrocissimos, Saracenos, Turcas, Aegyptios, toties internecione victrix natio delevit; et quot hostiles copias, tot triumphales vidit laureas Gallico nomini succrescentes. 

Certe non tam annorum periodus ea fuit, quam contextus miraculorum: nec tam solis orbita, quam felicissimo victoriarum curriculo tempora devoluta viderunt saeculorum omnium fidem, et praeconia fatigare.

Hisce igitur invictissimae fidei exemplis, ac caelestium Liliorum felicitate, suaque divina indole Rex verissime Adeodatus, ( cui quantum erga Venetam rem amoris addidit Jo. Mauroceni Oratoris industria, dexteritas, ac virtus singularisa! ) cum se ad sacrum vocari bellum agnsceret, exercitum novo delectu, et sedula conquisitione, ac voluntariis studiis florentem, lectamque classem BELFORTIO tradidit, ut Cretam, hoc est, talae Ilium tantis, tamque diuturnis obsidionis periculis expediret. 

Unius autem facti quot, et quantae virtutes sunt, Deus immortalis! 

Allictae, ac laboranti succurrere Reipublicae; humanitatis fuit: amicae, atque de Borbonio genere optime meritae, grati animi: in religionis bello; pietatis: Aaerarii, ac nobilissimi sanguinis flore; magnanimitatis: adversus hostes acerrimos; fortitudinis: exundantem vero in christianorum regna barbarorum furorem comprimere; prudentiae singularis. 

Quo te praecipue nomine appellem, LUDOVICE? 

Cum omnes prope in hoc immortali dacinore compexae, aptaeque in se virtutes, omnia laudis, honoris ornamenta videantur. 

O factum ( quid enim altius possim? ) vere LUDOVICI! 

Quam apte in Gallicis Liliis admirari licet eximiam faecunditatis praerogativam, et Unam radicem quinquagenos emittentem bulbos!
 

Adeo in uno regii facinoris Flore omnium fere virtutum semina sobolescunt.

Quo vero BELFORTIUS animo sacrae expeditionis onus susceperit, ex eo liceat intelligere, quod flagrantissimis votis huic bello adesso honorarius miles optaverat, ut aut aliquid opis afferret obsessis, aut sanguine suo Christo litaret.

 Igitur e Tolonensi solvens portu, anteactae vitae noxis prius expiatis, erogatisque in pauperes quattuor aureorum millibus, Christianae veluti militiae stipendiis persolutis, Cretam celerrimo cursu ( si tamen cursus, non volatus ille fuit ) aurae ancillantis obsequio tenuit; urbemque tot afflictam malis, cinctamque periculis ita refecit, ut obessessi non tam cum copiis BELFORTIUM, quam praesides Cretici regni caelites advenisse arbitrarentur. 

Explicabant pubblicae salutis pignus Pontificia vexilla; et apostolici coetus Principes, verenda illa, ac formidata barbaris nominia, in laetissimam spem Cretensium animos erigebant. 

Nonne caelestem spem aureis clavibus recludere Petrus; regnumque suo, hoc est, Vaticano solio assereret? 

Et quam Christi fidem Cretae olim intulerat Paulus primi Praesulis inauguratione, eandem invicto gladio tueretur? 

Quantam vero faustitatem, CLEMENS NONE Pontificum optime, omnium mentibus afferebas, huiusce expeditionis auctor, ac boni publici auspex?

Cum enim Te sentiant  universi Terris datum ad communem populorum felicitatem; praeclarissima, atque immortalia tua gesta, et christiani orbis gaudia hoc demum successu coronanda ominabantur. 

Sane cum cernerent hac, quae in Te ad obsequium adorantium emicat, supremi Numinis vicaria potestate, atque excelsissima divinae providentiae imagine, iugulatam haeresim, bella composita, Catholicum Regem inclyto regno servatum, restitutum Virtutibus decus, literis cultum; depulsas calamitates, novum hilaritatis vultum huic saeculo inductum, inexhaustae beneficentiae ostentata prodigia, blandissimum amoris imperium mortalium generi impositum; hunc tantis rebus cumulum accessurum sibi pollicebantur, repulsum Othomanum. 

Iam classem, aurum, Nepotem publicae causae dicaveras; iam irrequieto.

 Atque incredibili studio Christianos Principes ad sacrum bellum exciveras; iam in singulorum armis Ipse pugnabas consilio, industria, auctoritate, pietate; quid aliud supererat tantis laboribus, ac meritis, nisi vindicatae Cretae gloria, atque triumphus? 

Haec haud inani coniectura nostri repugnantes ingenti victoriae spe efferebantur. 

Verum non eadem superis, quae mortalibus, rerum mensura. 

Christianae Religionis felicitas non laetis successibus, sed virtute; non imperio, sed probitate; non regnorun numero, sed morum sanctitate efflorescit.

 Quapropter arcana divinae providentiae consilia invicti Regis studium, spem Reipublicae, SANCTISSIMI CLEMENTIS preces, et cura, christianorum auspicia ad alterius spectaculi gaudium seposuere.

Interim quam blanda sese obtulit facies fortunae! 

Quam pulchrum omen prosperitatis! 

Ea prorsus luce Cretam subiit Gallicus Heros, ac Pontificius Imperator, qua Sol augem attingit, minimas umbras efficit, diemque totius anni longissimam; ut gloriae verticem, atque amplissimae commendationis lucem BELFORTIO portenderet. 

Nec mora: ut nescia quietis est martia, bellicisisque enutrita laudibus indoles, vix a mari receptus iam militarem pulverem meditatur, copiasque generoso spiritu properantes in Turcas ea plane die in hostem adornat, qua olim Romae Caecilius Metellus de domina Creta triumphum egit, Afrorum exercitus caesus, Templumque tot rerum praeclare, feliciterque gestarum testem, Fortunae Forti dedicatum. 

Sed quanto se modo discrimine Fortitudo, ac Fortuna dirimere! 

Si Gallorum animum inspicimus; quid fortius? 

Si successum; quid infelicius? 

Si conatum; quid pulchrius? 

Si exitum; quid tristrius? 

Si virtutem; quid augustius? 

Si fortunam; quid immanius?  

Quid caeptis laetius? 

Quid eventu funestius? 

Ut prorsus in hoc memorando facinore ( proh quanto discrimine! ) illae eadem, quae Romanarum imperium constituere, virtus, et Fortuna, altera ut Creticum regnum assereret, altera ut perderet, contendisse videantur. 

Nimirum tanta est Gallorum Virtus, ut Fortunae, quae victorem gentium populum fecit, invidiam, totosque in se conatus potuerit provocare.

Sane non potuit eruptio maiori vel consilio decerni, vel arte disponi, vel animo suscipi. 

Ducebat fama, qua primi eventus immensum aluntur; aequitas causae, religionis favor, hostrium terror. 

Placuit in partes noctem assumere, illatos tumultus geminatarum. 

Sed BELFORTIO non satis fuit cuncta prospicere, imperatoris officia complere, nisi genio illo fervido, quem Fidei studio veluti cote quadam acueret. 

Quo proripis bellatorem illum, et concitatum ad ardua gradum, Heros inclyte, ingentisque prodigus anumae credita populorum vota, spem orbis, et exspectata Christianae Reipublicae gaudia, in caeca pericula coniicis verius, quam portas? 

Tu cuius ex vita  maximarum rerum fata pendent, ad tantum discrimen accedas? 

Tantum in Te fortunae licere permittas? 

Classes, exercitus, regna, florentissimae gentis famam ancipiti praeliorum aleae committas? 

Vitam proiiciat, qui causam vitae non habet. 

At cuius gloria, ac spiritu tantae res constant, illum fortuitis armis obiici, piaculum est. 

Ah Christiano orbi, atque victoriae animam illam serva; et si tui, bellandi ardore, oblivisceris, nostri periculis saltem ignosce. 

Sed BELFORTIUS intactum pavori sanguinem properat impendere vel gloriae, vel Fidei; mortique occurrit nimium avidus immortalitatis. 

Tulere P. C. nocturna silentia in superbum hostem grave victoriis, palmisque nomen, et nisi fatorum suffragium propemodum absolutis, exactisque rerum monentis intercessisset, par ingentibus ausis arridebat eventus. 

Prima hic exequar, an postrema? 

Aestuet novis subinde motibus oportet oratio, factaque in humans vicissitudines quadam affectum divisione, duas res diversissimas iungat, gaudium, et dolorem. 

Dicam generosos Andabatas in umbris non coeca virtute pugnantes?

 Incerta conflictus alea, et Mars communis occurrit. 

Praedicem submotos, fugatosque primi stationibus Turcarum vigiles, impias suo in cruore animas voluntas, et nondum obductas in fugitivo tergo Pannonicas cicatrices Gallico ferro tentatas? 

Minax ille oberrat oculis turbo, qui adolescentem inter cretenses cupressus lauream percussit. 

Referam spargentem in hostes funera BELFORTIUM barbaro gloriosum sanguine, et gravissima purpura decolorem? 

Sed me accensus pulvere pyrio funestat rogus. 

Memorem Turcas campo victori relicto, vel in proximum littus terrore raptos, vel de receptu in Cretam novam cogitasse? 

Sed tantae spes corrupta victoriae, animum ambit, ac torquet. 

Iam parum aberat P. C. quin ea nox die quacumque felicior Venetos fastos impleret, ac maligno crescentis Lunae fulgore extincto auspicatissimam Cretae, orbiquo Christiano lucem afferret. 

Cum Averni ex igne, ac furiarum facibus nitratus pulvis inflammatus, Gallos tot ibi cuniculorum improviso erumpentium fama perculsos sistit, pulcherrimam palmam inopinato, atque infelicissimo incendio corrumpit: et ne irrito conatui extremus deesset luctus, laureatum Ducem in ipso gloriae sinu opprimit verius quam vincit. 

O tenebras! 

O Noctem nigro dignissimam calculo, quae funestissima tum clade, et omnium deinde saeculorum lacrymis voluit inclarescere! 

O faces illas vere sepulchrales, quae infausto succensae pulvere iam adultam victoriam tumularunt! 

O qui, Deus immortalis! 

Triumphus fuisset, nisi coniurata ignium fraude, et socio casuum ingenio Turcas fortuna iuvisset! 

Qualem nobis catastrophen ex tanta felicitatis facie nocturna umbrarum scena aperuit! 

Quales hisce inferiis taedas maleficus, si unquam alias, syderum aspectus accendit! 

Non satis hucusque Oriens decolores nostrorum sanguine dies, et communem hunc Solem magnis funeribus tabescentem afflavit, nisi rtiam traducto in noctem dolore, nostrisque gemitibus dispensatis, inter plusquam cymmerias caligines inclementibus Parcis secretum ostenderet ad publicam calamitatem!

Scilicet ibunt in fastos occupata infortuniis annorum spatia, scietque posteritas nunquam nobis concessas miseriarum inducias, nec inter  ipsa quietis silentia licuisse non esse infelices. 

Rerum natura tecum mihi res est. 

Quare aut coelestem BELFORTIO animum dedisti, aut mortale corpus?

Moriantur qui timere mortem possunt: qui mortem vicit, mortem fugavit.

An illum, a quo milites, et militia spiritum duceret, deceret interire? 

Prope est, ut de tanta virtute queramur, quae impiae sortis lacessivit iniurias.

 
Cum tot ab hac anima populorum vita, salusque



Pendeat, et tanti caput hoc sibi fecerit orbis;



Saevitia est voluisse mori
. 


Fortior fuit, quam vellemus: si minor Christianae Religionis fuisset amor, magis illi prosuisset. 

Quantum est ipsius fortissimae pietatis conatu nostra omnium vota vicisse!

 Quanta fuerit BELFORTII gloria, aliorum superare laudes, etiam si solum ullud dicatur, quod miserum est! 

Adeo fortuna dum victoriam, et vitam abstulit, verae fortitudinis laudes cumulavit. 

Nam quo pretiosior, ac dignior fuit vita BELFORTII, eo maiorem commendationem meruit, qui illam virtuti, ac Religioni consecravit.

Verum excogitavit immanis haec nostri Herois inimica, quod supercresceret morti. 

Voluit etiam ultra fata saevire, dum cadaver occuluit; ne vel illius gloriae testis, vel sui sceleris fides superesset. 

Supererit tamen in omnium animis, in fama gentium, eritque immortalis honor, si non cineris, certe virtutis. 

Totus ei orbis tumulus erit, cui urna defuit sepulchralis: ipso tegetur, imo felicius, claudetur coelo, cui mors non vitam modo, sed rapto corpore abstulit suprema sepulchri.   

Quo malignior, eo BELFORTII gloriae favit prolixius; nam mortalibus eius exuviis, hoc est, externa hominis imagine, tectis, illi aptissime congruit, quod de Bruto, et Cassio, eorum iconibus in Juniae funere occultatis, inquit Historicus
:  Eo magis praefulgebant, quo eorum effigies non visebantur. 

Et BELFORTII in Creta occumbentis famae multum interfuit vitae corpus expers non reperiri, ut hoc etiam eius immortalitatis indicium extaret.

Sicuti Cretensibus de Jove apud se condito gloriantibus obiicere solebant veterse, Immortalium non esse cadavera.

Sed quaecumque fuerit iniuria fortunae; ut magnorum Principum est fata mortalium  in melius vertere, sortisque inclementiam beneficiis commutare; ita vestrae fuit pietatis P. C., amplitudinis, gratique animi regias augusto nomini inferias dare; et quo BELFORTIUS caruit vitae, atque urnae munere ad christianae , vestraeque potissimum Reipublicae praesidium, magnificentissimo, nec unquam usitato honorario tumulo, mox Mausoleo quam amplissimo in aevum duraturo compensare.

Sit Leo semel Pater
. 

Venetus Leo, ac Reipublicae amor semper Pater est; dum iis, qui publicae causae studio vitam profuderunt, nobiliorem spiritum afflat honoris, ac famae: nec eorum virtutem insepultam esse patitur, quibus immortale suis pene manibus extruit monumentum. 

Fuerit Syllae, qui a felicitate cognomentum accepit, erecta e thure statua; in eiusque rogum iniecta, odorato fumo in auras abierit. 

Cum BELFORTIO, quem pessime fortuna habuit, praeclarius agit publica pietas, quae in omnium animis, oculisque statuam erigit gloriae ad memoriam aeternitatis. 

Civibus pro Republica extinctis statuam in Rostris quam oculatissimo in loco Romani posuerint: Magno Gallicarum classium praefecto non in Rostris, sed in celeberrimae Urbis publicis operibus , ac mineribus, simulacrum Senatus collocat aere perennius.

Tibi vero, Rex Christianissime, quantum Veneta Respublica, imo Christianus Orbis universus debeat, nisi agnoscimus, corci, nisi praedicamus, ingrati, nisi meminimus, indigni beneficio simus. 

Quare immortalem Tibi Senatus memoriam, ac studiosissimam, tantisque promeritis addictissimam voluntatem offert. 

Tibi Oratorum facundiam in panegyrim. 

Tibi eruditorum calamos in historiam. 

Tibi artificum labores in famam. 

Tibi suorum omnium ora in acclamationem; animos in amorem. 

Totam denique Rempublicam transferibit in perpetuum gratiae monumentum. 

Dent Tibi Superi, Rex Invictissime, annos quos tui milites Superis consecrarunt. 

Servent virtutes istas, inter quas fortuna Tua minima est. 

Qui Te mortalium generi donarunt, sua nobis beneficia diutissime teantur.

 Deus pacis, Deus exercituum, Rex Optime, Rex Fortissime, perenni pacis inter Christianos laude, ac felici in Fidei hostes bellorum gloria cumulet Tuam sibi proximam Maiestatem.

Dixi.

ANNOTAZIONI

1

Nella biblioteca annessa all’Archivio Storico dei Padri Somaschi, Genova, Piazza della Maddalena, 11, settore AUCTORES, sono presenti diverse opere del P. Cosmi Stefano, ma non questa.

2

Io trascrivo dal testo della Biblioteca dei Concordi di Rovigo dove è rintracciabile alla segnatura SILV. 26.9.12.

� Plin. de Lillo.


� Ob Catharinfi Cornelium, et alios Duces extinctos.


� Aristot.


� Plin.


� Dictus Adeodatus.


� Dominico Contareno.

� Luc. De Pomp.


� Tacit.

